
Latha sònraichte ann an eachdraidh na Gàidhlig

21 Giblean 2005

Chuir Bòrd na Gàidhlig fàilte mhòr air Bile na Gàidhlig a’ tighinn tron ìre mu dheireadh an-diugh, agus Gàidhlig air aithneachadh mar chànan oifigeil ann an Alba airson a’ chiad turas.

Bha Cathraiche is Buill a’ Bhùird an làthair aig a’ Phàrlamaid, cuide ri muinntir na coimhearsnachd Gàidhlig, airson an deasbaid mu dheireadh den Bhile.  Thuirt Cathraiche Bhòrd na Gàidhlig, Donnchadh Fearghasdan:

“’S e latha mòr a tha seo ann an eachdraidh cànan is cultar na Gàidhlig.  Tha e na thoileachas mòr dhuinn fàilte a chur air Achd na Gàidhlig ‘s e a’ comharrachadh an àite luachmhor is prìseil a th’ aig a’ chànan ann an cultar bheòthail na h-Alba san latha an-diugh agus san latha ri thighinn.

“Tha an latha seo na chothrom aithne is spèis a thoirt dhan a h-uile duine a tha air obrachadh airson na Gàidhlig thar na bliadhnaichean a dh’fhalbh agus tha e na adhbhar misneachd is aoibhneas gus ruige sinn cho fada.  Tha e cuideachd na chothrom sùil a thoirt san amharc agus ri ginealach ùr bhrosnachail de luchd-labhairt na Gàidhlig, cothroman ùra Gàidhlig ionnsachadh agus a cur am feum, agus ri barrachd thuigse is urram aig daoine dha chànan is cultar na Gàidhlig.”

Tha Achd na Gàidhlig (Alba) a’ toirt cumhachdan reachdail do Bhòrd na Gàidhlig.   Bidh e an urra ris a’ Bhòrd Plana Nàiseanta na Gàidhlig a dhealbhadh is a stiùireadh agus co-obrachadh ri buidhnean poblach air feadh Alba gus poileasaidhean Gàidhlig a chruthachadh.

